
Inatsisartut ingerlatsinermut maleruagassaasa § 37 imm. 1 tunngavigalugu Naalakkersuisunut ukuninnga
apeqquteqaateqarpunga:

Naalakkersuisunut apeqqutegaatit:

1. Naalakkersuisut nassuiarsinnaavaat, kredsrettini (eqgartuusivinni)- aamma Nunatta
Eqqartuussiviani avikkumasunut suliarinnittarnerit ganogq sivisutigisarnersut?
a. Suliarineqarnerisa sivisussusai assigiinngissuteqarpat Rigsombuddimi aammalu
eqqgartuussivimmi? Taamaassimappat, naatsumik nassuiaqquneqarpoq.

2. Avikkumalluni eqqartuusivimmi suliat gassiuppat, ilaqutariinnik meerartalinnik?
a. Assersuutissatut ukiuni kingullerni arfinilinni skemanngorlugu nalunaarut
ilannguteqquneqarpoq (ukiuni 2016, 2017, 2018, 2019, 2020, 2021).

3. Paasissutissiissutiginegarsinnaava gasseriarluni aaliangerneqarsimanersoq, meeraq/meeqgat
anaanaminni aamma/imaluunniit ataataminni najugaqassasut?

4. Naalakkersuisut pilersaaruteqarpat justitsministeriaqarfik atassuteqarfigissallugu kalaallit
nunaanni eqqartuusivinni avinniarnermut tunngasuni meeqqat kalluarneqartillugit,
suliarinnittarnerup sivikillisarnissaanut?

5. Naalakkersuisut suliassamut paasissutissanik soqutiginaatilinnik allanik paasissutissiisinnaappat?
(Inatsisartunut ilaasortag Anna Wangenheim, Demokraatit)
Tunngavilersuut

Ajoraluartumik Kalaallit Nunaanni inuiaqatigiinni avinneq gaffakkiartorpoq, imaallunilu avittut
amerlanerullutik katittuninngarnik!. Tamanna naapertuutinngilaqg, kissaatigisatsinnut ilagutariinnik
nukittuunik, peqqissunik nukissalinnillu innuttagassasugut, angerlarsimaffinni asanninnerup
isumassuinerullu kinguaassatsinnik nukissaqalersitsissasut peqqinnartumik inuuneqarnissaminnut tassani
timikkut, tarnikkut anersaakkullu avinnermi atorsaatinik minnerpaamik artorsartinnegarlutik.

Paasilluarsinnaavara, ilaanneeriarluni avinnissamik kissaategarneq ilaqutariit ilaannut
pitsaanerpaajusinnaasartoq, ajornartorsiutitulli isigineqartariagarpoq, meeqqat illersorniarnerannut
unamminartorujussuag, angajoqqaat meeqqap/meeqgqgat kimi najugagassanersut
isumagqatigiissinnaanngikkaangata. Meeqqat najorsinnaanissaannut tunngatillugu pisortat tamanna

tunngavigalugu aaliangiisussatut akisussaafferujussuarmik tunineqartarput. Suut tamarmik ersersippaat,

Kalaallit Nunaanni meerartagut annertuumik eqqorneqgartut?.

Inatsisartut 2020-mi aaliangerpaat, Kalaallit Nunaata qulakkiissagaa Naalagaaffiit peqatigiit meeqqat pillugit
isumagqatigiissutaa malinnegasasoq. Taamaattumik isummat assigiinngitsut paaserusuppakka, ilumut
tamanna piviusuunersoq aammalu sullissinermut piffissarititaasut appartinniarlugit ilumut
sulissuteqartogarnersoq sapinngisamik meeqqap/meeqqgat pisariaqartitai pitsaanerpaamik anguniarlugit.

Eggartuussivinni suliassanngortinneqartartunit amerlasuutigut tusartarpagut, aaliangiinerit ukiut arlallit
gaangiukkaangata aatsaat pisartut, meeqqat mikisut utaqqgisariaqartarlutik soorlu assersuutigalugu
meeqqgat sumi angerlarsimaffeqarnissaannut tunngasut angajoggaatullu oqartussaanermut
aaliangigassanut pinerani, angajoqqaat ajoraluartumik suleqatigiissinnaannginneranik
tunngavegartartumit.

Taamaattumik ukkatarinegartuartariagarpoq suliassani taamaattuni meeqqat tusarnaarnissaat, imminut
angajoqgaaminullu ajunngitsussaannarmik kissaategartumut. Taamaattumik pisortat annertuumik
akuupput angajoqgaanut tamagikkinnut atassutegarnermut meeqgallu sumiinissaannik aaliangiinerni
Naalagaaffiit Peqatigiit meeqqat pillugit isumaqatigiissutaasa malinnissaannut meeqgamullu
ajunnginnerpaag anguniarlugu iliuuseqarnernut.

Naalakkersuisut INUUNERITTA Il meeqqat pisinnaatitaaffii kinguaassattalu peqqginnerunissaat
siunertaralugu ukkatarinnittoq saggummiutereeraluarpaat, aammali suli amigaatigaagut inatsisitigut
tunngassutegartut ilaqutariinnut tunngasut aaqgissuuteqginnissaat, ilumoormammi, avittartut katinnerniit
amerlanerusut.

Taamaattumik ersersinneqarpogq, Kalaallit Nunaanni pissusinngoriartortoq, “kisimiittuulluni inuuneq”,
aammalu kiserliorluni inuuneq, gaffakkiartortoq aappariillu amerlanerit gatanngutissariilersut illit, uanga
uagullu meeqgagumik inuusogalerluni. Tamannalu meerartatsinnut inuusuttatsinnullu
unamminartorujussuanngorsinnaammat, angajoggaat isumagatigiinnatik avissaassappata.

Apeqqutima ullut suliffiusut qulit gaangiutsinnagit akineqarnissaat kissaatigaara.

2 https://sermitsiaq.ag/node/211525



https://sermitsiaq.ag/node/211525

DEMOKRAATIT
DEMOKRATERNE




